
Takidiganin Tu Miniqumis

Nitu kaupa inastu dalag haiza miniqumis, haiza amin ihaan dadaza
diganin migumis tu miniqumis. Nataqu aak tu simagsimag naingka, maqtu
ata mapasagaal intaa, pasunkaviaz intaa, minpakasihal intaa.

Haiza dau gabasang dusa vali, panaqunin tas’a ka, mu’azin laupakadau
tas’a ka vali. Mabagqis a vali, tingmut sanhapav thaan insuma’an vali ta,
sataisgang i tastudalaq siin diganin. Pibaqgis i dalag nastu ti tu miniqumis
siin sinsusuaz mita. Sanvanin a, mugaiv haan ugaivanvali ta.

Haizang dau ka tas’a vali, tis’uni tu panaqunin i Bunun a, min’uniin
dau buan. Masingal a buan ihaan diganin, ni’in a bunun ihaan
madumduman. Masnanava ka buan mita Bunun lus’an siin masuaz 1
kakaunun, nani’in dau ata mulaliva, ni’in amin mitsauqzang.

Sin Madia amin a bintugan, maaq aingka a maszang kinaiha’ tu sinqal
tikis, sanbibingsaq ihaan dadaza diganin. Duanduan aingka haiza saduan,
duanduan amin nitu usaduan. Maszang dau aingka mita bunun nastu
tu patantutungu. Mapasaduu mita tu asa tu mapakadaidaz, natudiipin a

anak’anak tu sinqal masingal daingaz saduan i duma tu bunun,

Haiza dau luhum, idadaza aingka diganin maszang hulus masubu’ imita
hubung, maag i mabagis a, lanavung mita, makazhav a pasanvali mita.
Muga tu maaq i ni1 ata kanasia dailaz miqumis a, na’inbasun ata; minqgatpal
a luhum a, na pasanqudan, kusbai ka luhum tindadangul a, na luvluvan, ni’in
luhum a minsuma a, na ungazavan. Pagpun masasailang a luhum un imita
bunun tu sinkuzakuza.

Maaq dau ka ganivalval makaus i diganin, mapasaduu mita masihal tu
patas, haiza madangas, masinhav, masanglaz, magaihav. Masnava mita
bunun tu; inastu ti miqumims asa tu musmuskun paindangazdangz,
natudiipin a iniqumisan maszang qanivalval tu manau’az saduan.

Katu maganuas daginin ta tu iniqumisan, nanu ata tu nitu maszang,
mishuan mita pakatan’aan, daqvisan daingaz intaa ka paikatan’aan. Pagpun
namadia intaa ganimulmulan, aupa untitinian aingka
migqumis, uka pababazbazan. Miliskina ata bunun tu! Duuq i asa dau ata tu
matumasqing intaa, pisvangdu intaa, tusasaus patan’a intaa? Natudiipin
aingka amin saubaas mapisihal saipuk mita, mapalibauszang imita bunun tu

tastu’iniqumisan saugabasqabs.

